
内容概要

　　一、宋后医书，多偏玄理，惟医案具事实精核可读，名家工巧，悉萃于是。
故章太炎先生谓中医之成绩，医案最著，学者欲求前人之经验心得，读医案最有线索可寻，循此钻研
，事半功倍。
是编即本此意，广集宋元至逊清素负盛名之医案，汇为一编，以供学者之研究，故定名为《宋元明清
名医类案》。
　　二、本书以人为纲，以证为目，分类清晰，一览了然。
每家医案之前，各冠列传一篇，文词典雅，叙述周详，使读者知其师承经历，得由此寻绎其源流学派
。
　　三、本书选辑之案，达四十六人，当其世皆沉疴立起，震撼一时之名家，瑜亮并驾，毂击肩摩，
并多方搜得古人、时贤之评注，各以一生心得，剔幽钩沉，作精翔之发挥，原案之精义深意，豁露无
遗。
读者沉潜反复，有涣然冰释、心领神会之乐，极易窥古人之堂奥。
　　四、自宋迄清之医案，有见必录，是编所辑，说理则精当深刻，方药则推敲入微，皆医林之正宗
，可法可师。
若僻陋怪诞，不合学理者，概从删略，不令徒费篇幅，庶读者不致误人歧途，且可省有用之脑力。
　　五、古今权量，颇有更迭，且分量之多寡，皆因病制宜，视缓急轻重而定。
圆机活法，原非一成不变，兹概为削去，以免徒乱人意。

